ԱՄՓՈՓԱԹԵՐԹ
ԽՏԱՆՅՈՒԹԻ ԻՐԱՑՄԱՆ ՇՐՋԱՆԱՌՈՒԹՅԱՆ ՀԱՇՎԱՐԿՄԱՆ ՆՊԱՏԱԿՈՎ ՀԻՄՔ ԸՆԴՈՒՆՎՈՂ՝ ՄԱՏԱԿԱՐԱՐՎԱԾ ԽՏԱՆՅՈՒԹՈՒՄ ՄԵՏԱՂՆԵՐԻ ՎԵՐՋՆԱԿԱՆ ՊԱՐՈՒՆԱԿՈՒԹՅԱՆ ՎԵՐԱԲԵՐՅԱԼ ԵԶՐԱԿԱՑՈՒԹՅՈՒՆ ՏՐԱՄԱԴՐՈՂ ԼԱԲՈՐԱՏՈՐԻԱՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	[bookmark: _GoBack]1. ՀՀ պետական եկամուտների կոմիտե
	22.09.2022թ.

	
	N 01/3-3/68457-2022

	Դիտողություններ և առաջարկություններ չկան:
	Ընդունվել է:

	2. ՀՀ տարածքային կառավարման և ենթակառուցվածքների նախարարություն
	27.09.2022

	
	N ԳՍ/26.2/25593-2022

	1. Նախագծի հավելվածում առաջարկում է լաբորատորիաների ցանկում ընդգրկել LSI - Laboratory Services International B.V. և Արարատի ՈԿՖ լիցենզավորված հարգորոշիչ լաբորատորիաները:
	Չի ընդունվել:
Առաջարկվող լաբորատորիաները նախագծով սահմանվող ցանկում ներառվելու հարցը լրացուցիչ քննարկման կարիք ունի, քանի որ չեն ներկայացվել այդ լաբորատորիաները ներառելու առաջարկության համապատասխան հիմնավորումներ:
Միաժամանակ, Արարատի ՈԿՖ լիցենզավորված հարգորոշիչ լաբորատորիան նախագծով սահմանվող ցանկում չի ներառվել՝ հաշվի առնելով նաև այն, որ այդպիսի լաբորատորիա Հավատարմագրման ազգային մարմնի փորձարկման լաբորատորիաների ցանկում ներառված չէ, ինչը նշանակում է, որ նշված լաբորատորիան հավատարմագրված չէ Հավատարմագրման ազգային մարմնի կողմից:
Միաժամանակ, հարկ է նշել, որ ցանկում ներառված լաբորատորիաները միջազգային ճանաչում ունեցող լաբորատորիաներ են:

	2. Տեղեկացնում ենք, որ ՏԿԵ նախարարության ենթակայության տակ գործող «Անալիտիկ» ՓԲ ընկերությունում նախատեսվում է իրականացնել վերազինման աշխատանքներ խտանյութում մետաղների վերջնական պարունակության որոշման համար: Նշված աշխատանքների ավարտից հետո ՏԿԵ նախարարությունը կդիմի Ֆինանսների նախարարությանը՝ ՀՀ կառավարության վերոնշյալ որոշման նախագծի հավելվածում ընդգրկված լաբորատորիաների ցանկում «Անալիտիկ» ՓԲ ընկերությանը ընդգրկելու համար:
	Ընդունվել է:


	3. Միաժամանակ հայտնում ենք, որ ՀՀ ՏԿԵ նախարարությունը դիմել է մետաղական օգտակար հանածո արդյունահանող Հայաստանի խոշոր ընկերություններին՝ խտանյութում մետաղների վերջնական պարունակության վերաբերյալ եզրակացություն տրամադրող, սակայն վերոնշյալ նախագծի ցանկում չընդգրկված լաբորատորիաների հետ իրենց համագործակցության մասին տեղեկատվություն ստանալու նպատակով: 
Նշյալ տեղեկատվությունը ստանալուց հետո՝ անհրաժեշտության դեպքում, լրացուցիչ կտեղեկացվի ի լրումն այս գրության:
	Ընդունվել է:


	3. ՀՀ էկոնոմիկայի նախարարություն
	30.09.2022թ.

	
	N 01/15674

	1. Նախագծի վերաբերյալ սկզբունքային դիտողություններ չկան։
Միաժամանակ առաջարկվել է հիմնավորել խտանյութում մետաղների վերջնական պարունակության վերաբերյալ եզրակացություն տրամադրող լաբորատորիաների ընտրության սկզբունքը:
	Ընդունվել է:
Ցանկում ներառված լաբորատորիաները միջազգային ճանաչում ունեցող լաբորատորիաներ են, որոնց ծառայություններից օգտվում են ՀՀ-ում ռոյալթի վճարող ընկերությունները:

	3. ՀՀ արդարադատության նախարարություն
	24.10.2022թ.

	
	 N /27.1/47122-2022

	1. «Խտանյութի իրացման շրջանառության հաշվարկման նպատակով հիմք ընդունվող՝ մատակարարված խտանյութում մետաղների վերջնական պարունակության վերաբերյալ եզրակացություն տրամադրող լաբորատորիաների ցանկը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրից առաջ անհրաժեշտ է նշել իրավական ակտի բնույթը՝ հիմք ընդունելով «Նորմատիվ իրավական ակտերի մասին» օրենքի 19-րդ հոդվածի 2-րդ մասի դրույթները, այն է՝ նորմատիվ իրավական ակտի հերթական համարից անմիջապես հետո իրավական ակտում իրավական ակտն ընդունող մարմինը «Ն» (նորմատիվ) տառով նշում է կատարում դրա նորմատիվ բնույթի մասին: Այլ իրավական ակտերում ակտի բնույթի մասին նշումը կատարվում է «Ա» տառով՝ անհատական իրավական ակտի դեպքում, «Լ» տառով՝ ներքին (լոկալ) իրավական ակտի դեպքում:
	Ընդունվել է:
Նախագծում կատարվել է համապատասխան լրացում:

	2. Նախագծի 1-ին կետով հաստատվող հավելվածում անհրաժեշտ է ապահովել «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջը, այն է՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
	Ընդունվել է:
Նախագծում կատարվել են համապատասխան փոփոխություններ:

	4. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	07.11.2022թ.

	
	02/12.23/36431-2022

	1. Լրացուցիչ քննարկման կարիք ունի, թե ի՞նչ չափանիշների և/կամ չափորոշիչների հիման վրա է կատարվել ցանկում ներառված լաբորատորիաների ընտրությունը։
	Չի ընդունվել:
Նույն դիտարկումը ներկայացվել է նաև ՀՀ էկոնոմիկայի նախարարության կողմից, որի վերաբերյալ հայտնել ենք, որ ցանկում ներառվել են այլ լաբորատորիաները, որոնք միջազգային ճանաչում ունեն։
Բացի այդ, ցանկը համաձայնեցվել է նաև ռոյալթի վճարողների հետ:

	2. Հասկանալի չէ վերոնշյալ ցանկում ներկայացված լաբորատորիաներն ունե՞ն ներկայացուցչություններ ՀՀ-ում (կամ հանդիսանում են ՀՀ ռեզիդենտ կազմակերպություններ), թե՝ ոչ. եթե այո, ապա առաջարկում ենք նշել նաև ՀՀ-ում գրանցված և գործող ներկայացուցչությունների տվյալները ևս, իսկ եթե ոչ, ապա որքանո՞վ է նպատակահարմար ներառել միայն այնպիսի լաբորատոր ծառայություններ մատուցող կազմակերպություններ, որոնք ներկայացված չեն ՀՀ-ում (հիմք ընդունելով միայն այն հանգամանքը, որ այդ լաբորատորիաների ծառայություններից օգտվում են ՀՀ-ում ռոյալթի վճարող ընկերությունները՝ համաձայն ամփոփաթերթի):
	Չի ընդունվել:
Ցանկով սահմանվող լաբորատորիաները Հայաստանի Հանրապետությունում ներկայացուցչություն չունեն և չեն հանդիսանում ՀՀ ռեզիդենտ կազմակերպություններ, ինչը, սակայն, խոչընդոտ չէ, որպեսզի Հայաստանի Հանրապետությունում արտադրվող խտանյութի փորձանմուշները փորձաքննության ներկայացվեն հեղինակավոր այդ լաբորատորիաներին։ Այստեղ հարկ ենք համարում ընդգծել նաև, որ ռոյալթի վճարող ընկերությունները տարիներ շարունակ համագործակցում են այդպիսի ընկերությունների հետ և Հայաստանի Հանրապետությունում ներկայացված չլինելու հանգամանքը որևէ խնդրի չի հանգեցրել:
Ինչ վերաբերում է Հայաստանի Հանրապետությունում գործող լաբորատորիա ցանկում ներառելուն, ապա նման առաջարկություն ներկայացվել է ՀՀ տարածքային կառավարման և ենթակառուցվածքների նախարարության կողմից, որի վերաբերյալ հայտնել ենք, որ առաջարկվող լաբորատորիաները նախագծով սահմանվող ցանկում ներառվելու հարցը լրացուցիչ քննարկման կարիք ունի, քանի որ չեն ներկայացվել այդ լաբորատորիաները ներառելու առաջարկության համապատասխան հիմնավորումներ:
Միաժամանակ, Արարատի ՈԿՖ լիցենզավորված հարգորոշիչ լաբորատորիան նախագծով սահմանվող ցանկում չի ներառվել՝ հաշվի առնելով նաև այն, որ այդպիսի լաբորատորիա Հավարտամագրման ազգային մարմնի փորձարկման լաբորատորիաների ցանկում ներառված չէ, ինչը նշանակում է, որ նշված լաբորատորիան հավատարմագրված չէ Հավատարմագրման ազգային մարմնի կողմից:
Միաժամանակ, հարկ է նշել, որ ցանկում ներառված լաբորատորիաները միջազգային ճանաչում ունեցող լաբորատորիաներ են:
Ընդ որում, խտանյութը հիմնականում արտահանվում է և խտանյութի մատակարարման պայմանագրերում հիմք են ընդունվում ոչ թե Հայաստանի Հանրապետության լաբորատորիաների կողմից որոշված խտանյութում մետաղների վերջնական պարունակությունները, այլ միջազգային հեղինակություն ունեցող լաբորատորիաների կողմից որոշված պարունակությունները։

	5. Վարչապետի աշխատակազմի իրավաբանական վարչություն
	07.11.2022թ.

	
	02/12.23/36431-2022

	1. Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Չի ընդունվել:
Նախագծի նախաբանում նշված է հետևյալը.
«Հիմք ընդունելով Հայաստանի Հանրապետության հարկային օրենսգրքի 202-րդ հոդվածի 3-րդ մասի 1-ին կետը` Հայաստանի Հանրապետության կառավարությունը որոշում է.»: 
Ընդ որում, «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՕ-149-Ն ՀՀ օրենքով նախատեսված՝ «Խտանյութի իրացման շրջանառության հաշվարկման նպատակով հիմք ընդունվող՝ մատակարարված խտանյութում մետաղների վերջնական պարունակության վերաբերյալ եզրակացություն տրամադրող լաբորատորիաների ցանկը սահմանելու մասին» ՀՀ կառավարության որոշում ընդունելու լիազորող նորմն ուժի մեջ է մտել 2023 թվականի հունվարի 1-ից, որը սահմանված է ՀՀ հարկային օրենսգրքի 202-րդ հոդվածի 3-րդ մասի 1-ին կետում:



